
Svar við fyrirspurn 
Til: Borgarráðs 

Frá: Sviðsstjóra fjármála- og áhættustýringarsviðs 

Efni: Svar um utanlandsferðir á vegum borgarinnar vegna annarra ástæðna en fundahalds 

 

Óskað hefur verið eftir svari fjármála- og áhættustýringarsviðs við fyrirspurn áheyrnarfulltrúa Flokks 

fólksins, sem barst upphaflega þann 26. júní 2020, um utanlandsferðir á vegum borgarinnar annarra 

en vegna fundahalds. Fyrirspurnin er eftirfarandi: 

 

„Í svari við fyrirspurn Flokks fólksins um ferðir erlendis sl. tvö ár kemur fram að þær eru 517, þar af 54 

ferðir vegna funda. Ferðirnar voru farnar af alls 34 starfsmönnum, 8 embættismönnum og 10 

borgarfulltrúum. Nokkrir fóru fleiri en eina ferð vegna funda. Borgarfulltrúa finnst hlutfall fundaferða 

ansi lágt og vill því leggja fram framhaldsfyrirspurn. Flokkur fólksins óskar eftir að fá  sundurliðun á 463 

ferðum sem voru farnar vegna annarra ástæðna en fundahalds. Hversu margar ferðir voru námsferðir 

og í þeim tilfellum, var ekki mögulegt að stunda fjarnám?“ 

 

Í fjárhagskerfi Reykjavíkurborgar er að finna ákveðnar upplýsingar sem gerðar eru kröfur um vegna 

ferða starfsmanna erlendis. Má þar nefna upplýsingar um tilgang ferðar, flug-, fæðiskostnað og 

gistingu, ráðstefnugjöld, lengd ferðar, styrk vegna ferðar og fl. Ekki eru gerðar kröfum um að tilgreint 

sé hvort fundur eða ráðstefna hefði getað verið sótt rafrænt. Skráning upplýsinga í fjárhagskerfi 

borgarinnar er afmarkað við þær forsendur sem nauðsynlegar eru til þess að reikna út greiðslur til 

starfsmanna svo sem vegna dagpeninga, fæðispeninga, endurgreiðslu styrks eða annað slíkt. Í töflunni 

hér að neðan má sjá sundurliðun á þeim ferðum sem fyrirspurnin lýtur að. Fjöldi ferða í hverjum flokki 

endurspeglar ekki fjölda starfsmanna heldur ferðar. Þannig geta margir starfsmenn verið á bak við 

hverja ferð ef fleiri en einn eru að sækja sama viðburð. Í flokknum Náms- og kynnisferð starfsmanna 

er um að ræða ferðir þar sem styrkir stéttarfélaga koma á móti kostnaði ferðar. Þá njóta starfsmenn 

oft styrkja frá stéttarfélögum vegna þátttöku í ráðstefnum. í flokknum Annað eru oftar en ekki ferðir 

sem farnar eru með eða vegna skjólstæðinga Reykjavíkurborgar, oftast tengt velferðarsviði. Þá eru 

ýmsar styrkjaferðir eins og sjá má í flokknum Erasmus/Comenius og NordPlus.  

Erasmus/Comenius        Kostnaðarlausar ferðir, styrktar af Evrópusambandinu

Fundur                                Ferð farin vegna funda

Skoðunar-/Kynnisferð   Ferð farin á vegum borginnar til að kynna / skoða áhugaverða þætti

Náms & kynnisf. stm.    Ferðir starfsmanna sem eru styrkt af stéttarfélögum

Námsferð                       Ferð á vegum borgarinnar vegna fræðslu starfmanna / stjórnenda

NordPlus Verkefni       Norrænt samstarfverkefni, styrkt að hluta

Ráðstefna                         Ferð farinn vegna ráðstefnu

Annað                                  Önnur ástæða ferðar sbr. vegna skjólstæðinga VEL / Barnavernd ofl.

 

Til frekari skýringa á flokkun ferða í fjárhagskerfi borgarinnar má sjá skilgreiningu í meðfylgjandi töflu: 

 

 

 

 

 

 

 

 

 

 

 

Halldóra Káradóttir, 

sviðsstjóri fjármála- og áhættustýringarsviðs. 


